
BØNARLØTAN
Mars 2020 35. árg.

1. Sunnudagur Matt. 18.1-18

NEYÐHJÁLP TIL BAHAMAOYGGJAR!
Ódnin Dorian herjaði á Bahamaoyggjum í sept. 15. mars fara 
fólk hiðani at vitja samkomur har við neyðhjálp. Tey eru Rutt 
og Jóhannus Olsen og Sigga og Ragnar Sundstein. Ferðin 
er fingin í lag saman við Tom Roberts og Bróðir Nicolas. 
Hjálp in verður veitt til og ígjøgnum lokalar samkomur. Stuðul 
til samkomurnar har kann flytast á konto 6460-561.509.9 í 
BankNordik. Biðið, at hjálpin kemur á rætt stað, 2. Kor. 9:12-
13. Meir kunning hjá Ragnar á tel. 758110.

Samkomuhús har m.a. 
sunnudagsskúli varð hildin!



KRINGVARPIÐ
 8. mars sjónvarpsandakt, Páll á Lakjuni
 15. mars sjónvarpsandakt, Páll á Lakjuni
 29. mars sjónvarpsmøti, Siloa, Fuglafjørður

R7 (meir á www.evr.fo) 
Sunnukvøld . kl. 20. . .Kelduvaðið (endursent hóskv. kl. 21)
Týskvøld . . . . kl. 21 . . .Á torginum (endursent sunnud. kl. 12.30)

DANMARK, Kolding
Jan og Anne Zachariassen
Í dag 1. mars verða fleiri deyv doypt í 
Fred ericia. 8. mars verður ein deyvur 
doypt ur í Rødovre. Vit hava várstevnu 
í Vejle 13. - 15. mars við luttøku úr Rumenia.

2. Mánadagur Matt. 18.19-35

FØROYAR
Birgit og Svenning av Lofti
Eftir kanning og skurðviðgerð á 
Ríkissjúkrahúsinum fyrst í febr. hava 
vit ver ið í Aalborg hjá syninum Marner og verdóttrini Unn. 
3. - 4. mars skal Birgit aftur á Ríkissjúkrahús ið til eftirkann-
ing. Hjartaliga takk fyri forbøn!

USA, North Carolina
Charlotte, Calvary Church
Gudny og John Munro
Vit gleðast um, at missiónsstevnan gekk sera væl. Vit fyri-
reika longu páskirnar við eykamøtum.



3. Týsdagur Jeremias 8.1-22

FØROYAR
Vanja og Svein í Prestgarði, 
Jenny 12, Svend 11, Terji 7, Petra 6
Í mars fara vit til Nuuk at gera sløkki-
skipan umborð á Immanu el og hava samstundis evangelisk 
tiltøk í fongsl inum, millum heimleys o.a. Væntandi verður 
farið til Bømlo í Noregi at hava møtirøð á hvítusunnu á 
evangel iskari stevnu. Nýggja fløgan tykist vera til signing.

ZAREPTA
Minnist samkomulegurnar!

4. Mikudagur Jeremias 9.1-26

DANMARK, Kristnastova
Dora og Niels Pauli Nónstein
Sigrid 12, Andreas10, Kristina 9
Sólva og Jákup Hansen
Niels Pauli og Jákup fara við nøkrum ungum úr Kristnastovu 
yvir á Fyn og til Jyllands at halda møtir vikuskiftið 6. - 8. 
mars.

DANMARK
Susan og Øssur Berghamar
Hvørt hóskvøld er andakt á føroyska 
sjúklingahotellinum, sum vit hava 
ábyrgd av aðruhvørja ferð. Ofta kem ur væl av fólki til andakt-
ina, og vit steðga eisini eina løtu aftaná, tá høvi er at fáa 
drekka munn og prát. Biðið, at hetta tiltak framvegis skal vera 
til hjálp, lívgan og signing. berghamar@kristnastova.dk



5. Hósdagur Jeremias 10.1-25

USA, Alabama, NTM
Judy og Óli á Grømma Jacobsen
9. - 14. mars eru vit í Teilandi at fyri-
reika altjóða leiðslustevnuna í nov. 
Hon er fjóðrahvørt ár fyri yvir 140 leiðarar. Judy samskipar 
stevnuna. 15. - 19. mars eru vit í Jakarta at hjálpa indonesisku 
leiðsluni. Indonesia er muslimskt land, tí er stundum torført 
at fáa neyðug loyvir frá myndugleikunum. Leiðslan hevur 
megnað at útvega loyvir til væl yvir hundrað útlendingar at 
virka í ymisku ættarbólkunum. 20. mars - 2. apríl eru vit í 
Manila á fundi við filipinsku deildina og leiðsl una. Har eru 
fløktar umstøður. Mær tørvar heilsu og vísdóm!

6. Fríggjadagur Matt. 19.1-15

ÍSLAND, Akureyri, Agape Europe
Kristín Gerðalíð
Haldið á at biðja fyri bíbliubólkinum. 
Vit hava legu við gent unum í apríl. 
Vónin er at hava regluligt tiltak fyri 
næmingar. Tørvur er á fólki at hjálpa til og finna neutralt høli.
– Reykjavík, Akurinn, Rósa og Jógvan Purkhús, 
– Akureyri, Sjónarhæð, Ástjørn

PAPUA NÝGUINEA, Sorimi (fj.arb.)
Carol og Poul Joensen, Ísak 17



7. Leygardagur Matt. 19.16-30

FØROYAR
Unn og Jógvan Zachariassen
Stór mótstøða hevur verið ímóti Gra-
ham UK 2020 møtirøð ini; vit hava 
mist øll hølini í øllum átta valdu býunum; men fyrireiking-
arnar halda á, og Harrin fer at vísa okkum nýggj høli ella 
enntá uttandura støð. Arbeiðið í Lívdini innandura gongur 
væl. Nú í nakrar vikur verður loftið í salinum gjørt. Unn og 
eg hava tað gott og skulu venja okkum við, at øll børnini nú 
eru í lestrarørindum uttanlands. Harrin er góður!
– Elin og Jógvan Jacobsen, Boas 12
– Annika og Poul Færø
– Maria og Jens Bech

8. Sunnudagur Jeremias 11.1-23

FØROYAR
Shamila og Høgni Johannesen, Adonia 12
Covid-19 virusið og fjálturin forða okkum at vitja lond í Asia 
í mars. Tænastan á alnótini gongur væl, nú eg spakuliga flyti 
meg út í altjóða átrúnaðarkjakið. Joy og toymi hennara fyri-
reika missiónstúr til Filipsoyggjar. Biðið áhaldandi fyri heils-
uni hjá Adoniu.
– Rutt og John í Skemmuni
– Anna og Símun Pætur á Torkilsheyggi
z
SVEIS, Versoix, Redeemer Grace 
Jeanette og Solomon Magura
Reuben 6, Micah 6



9. Mánadagur Matt. 20.1-34

PAPUA NÝGUINEA, Madang
Natalie og Philip Hansen, Louis 2, Timon 0
At byggja hús tekur longur tíð enn væntað, men nú nærkast 
endin. Vit vóna skjótt at skifta frá bygging til at læra kovol-
málið fulla tíð.

PAPUA NÝGUINEA
Annika og Simon Flanagan 
Nya 11, Noah 10, Karis 6, 
Judah 4, Ethan 2
Vit hava verið sjúk. Simon roynir at 
hjálpa einum, sum voldir samkomuni trupulleikar. Hann er 
komin til trúgv og skuldi í venjing sum elsti, men tað gong-
ur ikki væl. Vit gleða okkum til árligu ráðstevnuna í mars. 
Arbeiðið á Facebook: The Juice is Worth the Squeeze.

FØROYAR
Anna Maria og Rógvi Joensen
Í vetur og vár luttaka vit á hjúnamøtum kring landið; evnið 
er: Ymisk og tó. Vit tosa um ymiskleika við fokus á Kristus, 
kærleika og fyrigeving. Eisini luttaka vit á samkomulegum. 
Hetta er nýtt, og okkum tørvar vísdóm. 
– Khuldah og Sámal Mikkelen, 
  Josva 10, Ester 9, Samuel 5
– Else og Poul Johan Djurhuus

ITALIA, Sant’Elia
Heidi og Regin Guttesen
Noah 17, Megan 15, 
Trisha 7, Emma 3



10. Týsdagur Matt. 21.1-22

NTM, FØROYAR
Erla og Ingvard Petersen
Ingvard undirvísir regluliga í sam-
kom um kring landið. Tað krevur 
 nógva fyri reiking. NTM ungdómsstevnan Reach verður í 
North Cotes 27. - 29. mars.

Noomi og Eli Christiansen
Hadassa 9, Tabita 6, Debora 4, Natan 1
Ein bólkur við ungfólki úr Føroyum saman við Noomi og Eli 
Christiansen luttekur á ungdómsstevnuni Reach.

11. Mikudagur Matt. 21.23-46

DANMARK, Skovlunde
Sara og Andrew Berghamar
Miriam 15, Noah 13, Lydia 3
Vit gevast við „sprogcafé“ eina tíð. Ístaðin hevur Andrew 
opn að samtalukafé hvønn mánadag kl. 15 - 17.30 fyri teim-
um, sum tørvar praktiska hjálp at læra mál og hava brúk fyri 
samtalu og forbøn. Biðið, at fólk koma. 

Glostrup Frikirke
29. - 31. mai verður lega á donskum í Undløse á Sjællandi 
fyri samkomuna og onnur áhugað. Undløse er nátturuvakurt 
og vælegnað til børn. Kunning á heimasíðuni hjá Glostrup 
Frikirke.

GUINEA VESTURAFRIKA, Tarencha, Nalu
Marion og Hans Arni Jensen, Ryan 10



12. Hósdagur Matt. 22.1-22

ONGLAND, Birmingham, OM
Claire og Craig Niclasen
Elizabeth 14, Rebekah 12, Lydia 10
Biðið um vísdóm, nú Craig byrjar 
 aftur at arbeiða, og um framstig at framleiða filmin King of 
Glory. Vit royna at bøta um kurdisku bíbliuappina. Claire ger 
undirvísingartilfar og granskar Orðið við tveimum iranskum 
kvinnum. 

ONGLAND, Cornwall
Anna og David Rodda
Fyrrverandi alkoholikari ger læruvideo saman við Dubby. 
Biðið, at hann heldur á. Heilsan hjá Onnu er rímilig. Fyri 14 
árum síðani segði Pastor Musa frá síni visión um miðstøð at 
bera saafifólki gleðiboðskapin. Byggiarbeiðið er júst byrjað. 
Biðið, at neyðug fígging verður tøk. Meir kunning hjá okkum. 

13. Fríggjadagur Matt. 22.23-46

GRØNLAND, Qaqortoq
Marjun og Páll Poulsen
Stovan er full til hvørt ungdóms-
møti týs dag og barnamøti fríggjadag. 
Onkun tíð eru í roynd og veru ov nógv, tí vit tvey eini makta ikki 
uppgávuna til fulnar. Biðið, at Harrin sendir okkum hjálp. Vit 
fara nú at kunna um verkið í summar. Biðið, at Harrin send ir 
okkum neyðuga hjálparfólkið til legurnar og arbeiðsmenn at 
gera umklæðingarskúr til børnini, tá tey svimja. Somuleiðis gott 
spælipláss rundan um húsini og at gera fótbóltsvøllin lidnan.
– Juvel II, Anna og Óli Steinberg



14. Leygardagur Matt. 23.1-22

GRØNLAND, Nuuk
Hans Sivertsen
Ane og Filip Sivertsen, Cecilie 17, Kristian 15
Anne-Sophie og Óli Tindalíð, Liljan 13, Leanne 12, Luckas 0
Endaligu tíðirnar fyri legurnar: Fyrst familjulegan 28. juni; 
her er brúk fyri 4-6 fólkum til mat- og reingerð. Síðan ung-
dómslega 5. juli. Seinast tvær barnalegur 12. og 19. juli. 
Her er tørvur á 15-18 fólkum, ungum, hjúnum við børnum 
ella tilkomnum fyri at kunna bjóða 35 ungum og børnum 
hvørja viku. Siglt verður altíð inn fríggjadag. Kunning: Ragn-
hild +299 486448, Karsten +298 277297 og Thorvald +298 
519191, sum fer yvir 17. juni. Honum tørvar hjálparfólk. 
Facebook: Toymisferðir til Harrans verk í Grønlandi.

GRØNLAND, Qasigiannguit
Solveig og Daniel Kinda
Vit takka við 1. Tess. 5,16-18 fyri forbøn og fíggjarligan 
stuðul. Uttan tykkum var ógjørligt at sigla um hav farna sum-
mar. Vit gleða okkum at fara norðureftir komandi summar 
við boðskapinum. 
H Í dag fyllir Kristina Nónstein 9 ár

15. Sunnudagur Matt. 23.23-39

DANMARK, Hirtshals, Malta, 
Anna og Hans Djurhuus
Samkoman skipar fyri páskalegu á Hedemølle Efterskole 
8. - 12. apríl við bíbliutímum, sangi, innan- og uttandura spøl-
um o.ø. Tilmelding: maltalejr@gmail.com ella hjá Edmund 
Joensen, tel. 40192451/20867537 innan 23. mars.



16. Mánadagur Matt. 24.1-28

ÍRLAND, Global Serve International
Guðrun og Ivor Tutty
Ivor tekur sær av leiðsluuppgávum og 
at keypa bygning, meðan pastorurin er 
í farloyvi. Guðrun hjálpir í ymiskum tænastum. Børnini hava 
tað gott.
H Í dag fyllir Evita Tuohy 5 ár
H Í dag fyllir Lydia Berghamar 3 ár

17. Týsdagur Matt. 24.29-51

MEKSIKO, Mixtec, Oaxaca
Inga McKendry
Vit rættlesa Ápostlasøguna, sum um-
setingarráðgevi skal kanna, umframt 
Markusar evangeliið til skrásetingar. Okkum tørv ar røttu fólk-
ini til arbeiðið. 31. mars flúgvi eg til Onglands at undirvísa 
í tríggjar mánaðir í málfrøði.

MEKSIKO, Michoacán, Puruandiro
Hansy og Martin Tuohy
Isabel 15, Victoria, 13, Emma Grace 12, 
Jónatan 10, Markus 7, Evita 5, Joy 3
Vit biðja, at fýra hjún, sum ganga til bíbliutíma leygardag 
heima hjá okkum, koma til trúgv og verða endurnýggjað.

FRANKARÍKI, Nantes, OM
Cecile og Jóhannis Mortensen
Sarah 9, Leah Ève 6, Abigail 0



18. Mikudagur Matt. 25.1-23

TÝSKLAND, Hückeswagen, Ethnos 360 
Wina og Benjamin Hansen, Noah Elias 8
Hvørt ár senda vit 20-30 ung at hjálpa trúboðarum, vanliga 
í 1 ár. 21. - 22. mars skipa vit fyri kunningarstevnu fyri at 
læra tey betur at kenna. Biðið, at vit senda røttu fólkini til 
røttu støðini.

USA, Nebraska, Ethnos 360 
Rachel og Peter Hansen, Caleb 17

19. Hósdagur Matt. 25.24-46

TURKALAND, Istanbul
Annika og Stephen Everett
Turkar leita nógv á alnótini eftir anda-
ligum svari, t.d. á BCC, har teir so fáa 
lesnað og tosa við onkran. Fyrireiking til tiltakið 23. apríl er 
byrjað. Fleiri toymi koma at hjálpa. Stephen skal hýsa lítlum 
bólki av leiðarum úr Føroyum og kunna um arbeiðið her.

20. Fríggjadagur Matt. 26.1-25

ATLANTIC MISSION
21. apríl til 3. mai vitjar Juvel II hesi støð í Føroyum: Nólsoy, 
Kaldbak, Hósvík, Kollafjørð, Miðvág, Vestmanna, Haldórs-
vík og Eiði. 3. - 13. aug. verður ferð gjørd til býin Virser-
um í Svøríki. Høvi verður hjá fólki at vera við í verkinum. 
Vælkomin at seta tykkum í samband við Páll, tlf. 744404, 
podl@olivant.fo ella Ruth, tlf. 519090, gaardlykke@kallnet.fo.



21. Leygardagur Matt. 26.25-50

JAPAN
Shino og Hallur Mortensen
Kano 10, Nana 8, Louie 6, Rio 0
Shino hevur regluliga bíbliutímar við 
kvinnu, sum er áhugað at vita meira um bíbliuna og um Jesus. 
Harrin hevur nomið hjarta hennara, men enn hevur hon ikki 
tikið síðsta stigið.
H Í dag fyllir Trisha Guttesen 8 ár

22. Sunnudagur Matt. 26.51-75

ONGLAND, Taunton, ECM
Dorit og Simon Marshall
Í mars er minni ferðing, men nógv er 
at seta seg inn í. Síðst í mars gongur leiðin til Kroatia til 
stevnuna fyri ECM (Europe an Christian Mission) trúboðarar, 
sum verður hildin annað hvørt ár. Tá gevst fráfarandi altjóða 
leiðarin í ECM, og Simon tekur við.

23. Mánadagur Matt. 27.1-19

FILIPSOYGGJAR, Puerto Prinsessa
Cathy og Jógvan J. Rasmussen
Eg hjálpi umsetara á oynni Mindoro. Hann er upp ímóti, at 
fólk í samkomuni siga, at umsetingin er ov frí. Hann veit, at 
er umsetingin ikki so frí, sum hon er, fer eingin at skilja hana. 
Hetta er afturvendandi trupulleiki mangastaðni, og úrslitið 
er, at fólk sita við umsetingum, tey ikki skilja. Man má hava 
upp livað tað sjálvur fyri at skilja, hvussu stóran skaða tey 
gera, sum krevja, at umsetingar skulu vera orðarættar.



24. Týsdagur Matt. 27.20-44

ONGLAND, NTM North Cotes
Julie og Sonni Poulsen
Vit hava vitjað Tindalíð og Sivertsen 
familjurnar í Nuuk. Biðið, at evrope-
isku næmingarnir framvegis kunnu koma á skúlan óhindraðir 
av Brexit.

25. Mikudagur Matt. 27.45-66

SENEGAL, Tongia
Lív Poulsen
Eg týði saman við málhjálparum 
brøvini frá Hebreara- til Judasarbræv. 
Í febr. var eg í Dakar og gjørdi upp-
tøk ur av brøvunum við ungum manni úr bygdini, sum gongur 
á universiteti har. Hann er ikki trúgvandi, men áhugaður í 
Skriftunum. Hann dugir væl franskt, so eg gav honum eina 
franska bíbliu og eina bók um frelsuætlan Guds. Erik undir-
vísir í Orðinum fimm kvøld um vikuna.

26. Hósdagur Matt. 28.1-20

OM, SUÐURAFRIKA,
Mamelodi Aids Hope
Tanja Mortensen
Í ár hava vit 28 børn í frítíðarskúlanum, 7 nýggj. Okkum 
tørvar vísdóm at hjálpa teimum við skúlatingum og greiða 
frá gleðiboðskapinum við kærleika. Biðið, at boðskapurin um 
Jesus eisini nær familjum teirra.



27. Fríggjadagur Jeremias 12.1-17

VENESUELA, Puerto Ordaz
Nurimar og Jóhannus Frants Poulsen
Síðan Bíbliuskúlin varð fluttur higar til Puerto Ordaz, hava 
vit leitað eftir hóskandi hølum. Ein niðurlagdur barnaskúli 
við góðum øki er nú funnin. Samráðingar eru um keyp. Biðið 
um skjóta yvirtøku. Neyðugt verður at umvæla og innrætta 
skúlastovur til smáar íbúðir. Biðið, at skúlin verður klárur 
eftir summarfrítíðina.

28. Leygardagur Jeremias 13.1-27

FILIPSOYGGJAR, Manila, NTM
Liz og Ragnar Niclasen.
Undirvísingartilfarið á kankanaey máli 
til Ápostlasøguna er næstan liðugt. 
Tríggir lokalir brøður skulu brúka tað á árligu páskastevnuni 
fyri tíggju samkomum. Gleðiligt, at teir lokalu læra síni egnu 
heldur enn, at trúboðarar gera tað! 

FILIPSOYGGJAR, Naplud
Monika og Tim Sharp, Ragnhild 16, Rebekka 14, Hanna 11
H Í dag fyllir Lydia Niclasen 10 ár

Útgevari: KBS (Kristniboðssambandið) 
Blaðnevnd: Róland í Skorini, ábyrgd, Elsa í Skorini, Randi Østerø, 
Dóra D. Gaard, Kristianna J. Heinesen, Óli Jákup Jacobsen, 
Jónvør Christ i an sen, Barbara og Ragnar Vest, 
Hanna og Sigurð Ó. Vang.
Avgreiðsla: Óla Hendrik av Fløtum, tel. 227057.
Uppseting: Palli Skorheim, tel. 290087.



29. Sunnudagur Jeremias 14.1-22

TEILAND, Chiang Mai
Corine og Sørin Joensen
Eli 15, Aron 8, Noah Kristian 6
Á kinesiska nýggjárinum fara vanliga nakrir túsund trúboðarar 
úr Kina. Nógvir teirra ferðast ígjøgn um okkara bý og koma á 
skrivstovu her. Nú covid-19 virusið herjar, sleppa fleiri teirra 
ikki aftur til Kina og hava tí onki fast stað at búgva.

30. Mánadagur Jeremias 15.1-21

OM Føroyar
Birita og John Timothy við syninum Jónas eru flutt til Hiro-
saki í Japan. Biðið, at tey trívast í nýggjum býi og samkomu 
og fáa vísdóm at bera boðskapin. Tey hava lært mál og ment-
an í Sapporo í 2 ár. Biðið eisini, at vinfólkini í Sapporo koma 
at kenna Guds frelsu.

LOGOS HOPE
Familjan Olivia og Bogi Tróndheim við Fríða, 4, og Karitu, 
2, fóru við Logos Hope fyrst í des. Bogi er maskinmeistari 
umborð, Olivia er við í hjálpararbeiði og ansar børnunum. 
Femja Miné Petersen er við á STEP.

Myndasavn: pallis76@yahoo.dk
Prent: Føroyaprent, tel. 314555.
Teldupostur: prayerservicefo@gmail.com
Heimasíða: www.kbs.fo

©KBS. Loyvt er at endurgeva tilfarið, 
um keldan verður nevnd.



31. Týsdagur Jeremias 16.1-21

BÓKATÆNASTAN
Biðið fyri bókatænastuni hjá Leirkerinum, Logos Hope og 
Bókasøluni Logos!

NÝGGJ BÓK!
Urokkeligt håb

198 kr.
Sjúka, brotin sam-
bond, fíggjarligir 
trupul leikar – mangt 
kann skaka teg. 
Kanska tyngir við-
føri frá fortíðini, 
kanska fáa vónbrot í 
nú tíðini teg at stúra 
fyri framtíðini. Max 
Lucado viðger tólv 
av sterku lyftum 
Guds í Bíbliuni og 
eggjar okkum ikki 
at missa mótið, tá 
vit møta brotasjógv-
um lívsins. Í staðin 
áttu vit at hugsa um 
lyftini í Orði Guds. 
Tey bera, um alt 
annað svíkur.
Opið gerandisdagar kl. 14-18, 
leygardag kl. 12-16. 
Tel. 312372 / 282372 www.logos.fo


